
内容概要

历代笔记小说丛书。
    中国古代笔记小说源远流长，作品繁富，蔚为大观。
本书所选收的作品，均系在古代笔记小说中有较大影响或独具风格者。
这些作品，反映了当时的社会生活和人民的要求，并具有一定的艺术感染力。
对于爱好文学的读者们具有参考和借鉴作用。
　　《里乘》十卷，清许奉恩撰，收文言笔记小说190篇。
　　太上立德，次立功，次立言。
言之不朽，与德功并，抑奚分乎穷达显晦哉！
达而在上，名显，则言因之而显；穷而在下，名晦，则言亦因之而晦。
顾显于今者，未必其显于后也；晦于始者，未必其晦于终也。
古今来大手笔，一代不过数人，人不必皆登廊庙。
而骛名之士沉浸簿书，荒废笔墨，役役于富贵之场，问其何德？
何功？
人皆匿笑之，而恬不为怪。
夫岂若跧伏里巷者之犹得以言警世也耶！
吾友叔平，固长于立言者也。
兰苕馆撰述宏富，堪继龙眠诸先辈之后。
乃诧傺无聊，抱璞屡刖，佣书至老，捧檄未能，因慨然举平日所记载以备劝惩者，汇为一编，署曰《
里乘》，丐序于予，将付之梓。
予维叔平才优学博，不独工有韵之文；其帖括力宗先正，尤足挽回风气，为士林模范。
脱令致身通显，达而在上，度必大有所建白，为桑梓光。
何天厄其遇，而使之偃蹇半生，俾以著书立说消磨岁月焉！
将见此编出，而人之流览者，懔然于福善稠淫之理，晓然于惠迪从逆之机；以口舌代木铎，世道人心
，关系实非浅鲜，则虽小说家言，作董狐观可也。
呜呼！
叔平传已。
　　同治十有三年九月既望，定远子箴方濬颐撰。

